
Na osnovu člana 31. stav (1) tačka b) i člana 77. stav (1) Statuta Grada Sarajeva („Službene 

novine Kantona Sarajevo“, broj 7/23), Gradsko vijeće Grada Sarajeva, na __sjednici održanoj 

dana __. __.2024. godine, donijelo je 

(prijedlog) 

ODLUKU  

O IZMJENI ETIČKOG KODEKSA  

IZABRANIH I IMENOVANIH FUNKCIONERA GRADA SARAJEVA 

 
Član 1. 

(Predmet Odluke) 

U Etičkom kodeksu izabranih i imenovanih funkcionera Grada Sarajeva („Službene novine 

Kantona Sarajevo“, broj 2/23), član 46. mijenja se i glasi: 

 

„Član 46. 

(Drugostepeni organ) 

 

(1) Za potrebe vođenja drugostepenog postupka formira se povremeno radno tijelo za 

drugostepeni postupak - drugostepena žalbena komisija u skladu sa mogućnošću koju daje 

Poslovnik Gradskog vijeća Grada Sarajeva.  

(2) Drugostepena žalbena komisija formira se za mandatni period Gradskog vijeća na način da 

Kolegij Gradskog vijeća Grada Sarajeva kandiduje Komisiji za izbor i imenovanje 

Gradskog vijeća Grada Sarajeva članove ovog povremenog radnog tijela koje se sastoji od 

pet (5) vanjskih članova koji dolaze iz reda istaknutih stručnjaka pravne struke. 

(3) Komisija za izbor i imenovanje Gradskog vijeća Grada Sarajeva utvrđuje prijedlog Odluke 

o formiranju Drugostepene žalbene komisije i upućuje ga na usvajanje Gradskom vijeću 

Grada Sarajeva na početku mandata Gradskog vijeća.  

(4) Na rad Drugostepene žalbene komisije shodno se primjenjuju odredbe Poslovnika 

Gradskog vijeća Grada Sarajeva koje regulišu rad stalnih radnih tijela Gradskog vijeća 

Grada Sarajeva.“  

 

Član 2. 

(Stupanje na snagu) 

Ova odluka stupa na snagu osmog dana od dana objavljivanja u “Službenim novinama Kantona 

Sarajevo”, a objavit će se i na službenoj stranici Grada Sarajeva. 

 

PREDSJEDAVAJUĆI GRADSKOG VIJEĆA 

Jasmin Ademović 

Broj: 01-GV-02-______/24 

Sarajevo, __.__.2024. godine 

 



OBRAZLOŽENJE 

PRAVNI OSNOV 

Pravni osnov za donošenje ove odluke sadržan je u članu 31. stav (1) tačka b)  Statuta Grada 

Sarajeva („Službene novine Kantona Sarajevo“, broj 7/23) kojim je propisano da Gradsko 

vijeće donosi odluke, druge propise i opće akte i daje njihovo tumačenje kao i u članu 77. stav 

(1) Statuta Grada Sarajeva kojim je propisano da Gradsko vijeće Grada Sarajeva donosi, 

između ostalog, i Etički kodeks izabranih i imenovanih funkcionera Grada Sarajeva. Istim 

članom je definisano da se propisi i opći akti organa Grada Sarajeva objavljuju u „Službenim 

novinama Kantona Sarajevo“. 

RAZLOZI DONOŠENJA 

Gradsko vijeće Grada Sarajeva je na 22. sjednici održanoj dana 28.12.2022. godine donijelo 

Etički kodeks izabranih i imenovanih funkcionera Grada Sarajeva koji je objavljen u 

„Službenim novinama Kantona Sarajevo“, broj 2/23. 

U članu 46. (Drugostepeni organ) propisano je da se Drugostepena žalbena komisija formira 

za svaku kalendarsku godinu kao i način njenog formiranja. 

Obzirom da se u praksi pokazalo da se navedena komisija do sada nije nikada sastala, a ne 

očekuje se ni da će se često sastajati u narednom periodu, predlaže se da se ova komisija formira 

za mandatni period Gradskog vijeća. 

Odluka se predlaže na razmatranje po skraćenom postupku u skladu sa članom 121. Poslovnika 

Gradskog vijeća Grada Sarajeva obzirom da nije u pitanju složen i obiman akt. 

 

RJEŠENJA IZ PRIJEDLOGA 

U članu 1. Prijedloga Odluke vrši se izmjena člana 46. (Drugostepeni organ)  Etičkog kodeksa 

izabranih i imenovanih funkcionera Grada Sarajeva kojim se propisuje da se Drugostepena 

žalbena komisija formira se za mandatni period Gradskog vijeća i uređuje način njenog 

formiranja. 

U članu 2. Prijedloga Odluke propisuje se stupanje na snagu Odluke. 

 

FINANSIJSKA SREDSTVA  

Dodatna sredstva za realizaciju ove odluke nisu potrebna. 

 


